
NY VALOSOA sy Mahaliana

Ny tanànan’i Boanamary any
amin’ny distrikan’i Mahajanga II

faritra Boeny

Saka fo  Ny Va loso a  

Atikena sy poivron indray, no laoka amin’ny Sakafo

eto amin’ny gazetinao androany. Tsara raha hasiana

lasary voatabia, na lasary tômaty miaraka aminy. Dia

mazotoa homana tompoko.

NY VALOSOA sy Mahasoa

Ny soa azo avy amin’ny 
jus-na celeri

Ny soa azo avy amin’ny jus-na celeri indray, no Maha-
soa eto amin’ny gazetinao androany. Manadio ny aty
izy, manila ny loto any anaty, tsara ho an’ireo olona
mampihena vatana, manampy amin’ny fandevonan-
kanina, manala ny rivotra any anaty, mampitombo ny
hery fiarovana. Ankoatra izany, be otrikaina ny celeri :
misy vitamina A, B1, B2, B6, B9, vitamina C, calcium,
potassium, magnésium, fer na vy, phosphore ao aminy.
Be ny antsoina ihany koa hoe fibre ny celeri.

Ireo anisan’ny tompon’andraikitry ny Forum National 
des Entrepreneurs.

M
ampahafantatra
ny vokatra sy ny
sangan’asan’ireo

mpandraharaha madi-
nika, ny  fanatanterahana
ny « Forum National des
Entrepreneurs » andiany
faha 3, izay atao etsy
amin’ny Motel Anosy na-
nomboka ny zoma 12 No-
vambra 2021 ka hatramin’
ny anio sabotsy 13 No-
vambra 2021. Hetsika
izay karakarain’ny « Club
des Entrepreneurs»
miara-miasa amin’ny
MED (Madagascar  En-
treprise  Developpement),
ka ny fanampiana ny
mpandraharaha madinika
hanitatra ny seha-piha-
riany amin’izao fisoka-
fan’ny sisintany izao no
tanjona. Nanazava Ra-
matoa Rasoamanantany
Natacha, tompon’andrai-
kitry ny tetikasa ao amin’
ny « Forum des Entrepre-
neurs », fa 20% ny Mala-
gasy ihany no mpandra-
haraha ary nandalo fo-
toan-tsarotra ireto farany
nandritra ny fandalo-

van’ny aretina Coronavi-
rus, noho izany tokony
homena sehatra sy ape-
traka amin’ny toerana to-
kony hisy azy ny sehatry
ny fandraharahana ma-
nomboka izao, mba haha-
fahan’ireto farany mam-
piroborobo ny seha-piha-
riany. Nanohy fanazavana
ity  tompon’andraikitry ny
tetikasa ao amin’ny 
« Forum des Entrepre-
neurs » ity, fa  fotoana iray
ahafahana manoro ny
mpandraharaha ny zava-

tra tokony hataony ity 
« Forum » ity, mba haha-
fahan’ireto farany miroso
amin’ny sehatry ny ara-
dalàna sy mifehy ny ton-
tolon’ny « Digitalisation ».
Nilaza Ramatoa Rakoto-
malala Ioly filohan’ny 
« Club des Entrepreneurs
», fa hamoaka fehin-kevi-
tra ahitana an‘ireo olana
mianjady amin’ny mpan-
draharaha ny « Forum
des Entrepreneurs » ary
hitondra vahaolana aha-
fahana manatsara an’ity

FORuM NATIONAL DES ENTREPRENEuRS

Mamporisika ny mpandraharaha madinika 

hampitombo ny vokany

Ny tanànan’i Boanamary any amin’ny distrikan’i Maha-
janga II faritra Boeny indray, no Mahaliana eto amin’ny
gazetinao androany. Renivohitry ny kaominina Boana-
mary ity tanàna ity, iray amin’ireo kaominina 9 mandra-
fitra ny distrikan’i Mahajanga II. Any amin’ny faritra
avaratra atsinanan’ny faritra Boeny no misy azy. Mbola
azo lazaina ho iva toerana izy, satria 17 m ny haavony
miohatra amin’ny ranomasina. Mpamboly sy mpiompy
ary mpanjono ny mponina any Boanamary. Vokatra
any ny vary, ny voankazo isan-karazany toy ny:
manga, ny mahabibo, ny voamadilo na kily, ny voasa-
rimakirana. Any Boanamary no misy ilay orinasa mpa-
nao simenitra any amin’iny faritra iny, any Amboanio.

sehatr’asa ity. Nanohy fa-
nazavana ny filohan’ny 
« Club des Entrepreneurs »,
fa mila tosika avy amin’ny
fitondram-panjakana ny
mpandraharaha madi-
nika, ho fampivelarana
malaky an’ity seha-piha-
riana ity, ao anatin’izany
ny famatsiana ara-pitao-
vana sy ny fanohanana
ara-bola « Fond de caisse
» ny mpandraharaha,  eo
ihany koa ny fanomezana
toro-lalana tokony hatao
amin’ny famoahana en-
tana mankany ivelany.
Tsiahivina fa 50% ny
mpandraharaha Mala-
gasy dia sahirana nohon’
ny « Covid » ary ny seha-
try ny fizahantany sy ny
asa tanana no tena fositra
noho ny fihenan’ny mpan-
j i fa. Miezaka miroso
amin’ny fanarenana tsike-
likely an’ity seha-piha-
riana ity ny mpandra-
haraha madinika manom-
boka izao noho ny fisoka-
fan’ny sisintany.

Franck Razakambelo

Mihinan’IEM ny mponina amin’ity rano tsy misy ity

Arp Helisoa : mihinan’IEM tokoa amin’ity rano tsy
misy ity a! ny lokon’ny tranompokotany misy ny
paompy ve mahafaka hetaheta sy ny fahasahira-
nana? Io natao loko orange io ny biraom-pokontany
misy ny paompy amin’ny fokontany iray eto an-dreni-
vohitra.
Achim Kely : hotranio koa aty Mahajanga, mijaly
rano koa zahay aty nefa andro tena mafana.
Arp Helisoa : Achim Kely: gravy a!
Volaniaina Alessandro Alex : Arp Helisoa ! tsy hitanao
lay voloparasy miaraka aminy , io midika fa misy maty
na fisaonana !
Hery Ratovo : Arp Helisoa : n'aiza n'aiza ty e! Tsisy
rano ! Grrrr!
Kelly Rja : sady mampiomehy no mahamenatra fa
dia eo izy.
Hetsika Montpellier : ny nandoko ilay trano no na-
hamaika azy, ny rano anefa tsy tonga.
Lydia Raharinivo : les potirons aux crabes hihihihi !
Maharavo Kely : misy farany ny zava-drehetra.
Jaoravo Clement: raha nitohy naniry ny hazo, tonga
tany an-danitra ny voalavo. Misy farany raha jiaby!
Achim Kely : Arp Helisoa : aty Mahajanga isakany
fkt misy Makiplast ngezabe reny eo vahoaka maka
rano Zay lay hoe vely Makiplast.
Zakaria Andrianjatovo : izany ve ? Ny anay Tama-
tave moa izany ny Jirama dia pipin-tsaka, fa dia
paompy-tany no tena miasa @ fanadiovana, dia mi-
vidy "ranontsika" no fisotro.
Patrick Ando Rarivo : ny sitrapony vitany fa ianao
feheziny.
Arp Helisoa : Patrick Ando Rarivo : lay fahafaha-
nao toa nitsahiny, tena ataon’ny fitondran-dRajoelina
fahirano mihitsy isika vahoaka amin’izao fotoana. 
Alain Rabemanahaka: ny anay aty Itaosy izao efa
firy andro tsy misy rano, filaharambe ny bidon jaune
aty isan’andro. Ny lavadrano koa misy no ritra. Tena
mijaly amin’ity resaka rano ity ny vahoaka, mila va-
haolana maharitra. Vao tsy ela no nasiana fantsona
na tuyau nanimbana lalana ireny taty Itaosy nefa ha-
tramin’izao mbola olana ny rano!
Mia Haingolalaina Cecilia : Antsirabe ko hoe
otran’zao daoly.
Martial Tovonirina : Salantapy o!
Wilkoof Rochelot : mijery an'io loko io dia misy rano
e! hihihiiiiiii!

Odette Lisinirina : mampalahelo!
Claude Rabemino : tena ho olana ben y vary
amin’ny taona ho avy noho izao tsy fisian-drano izao,
tena voahoona mihitsy izao fitondrana Rajoelina iao,
satria fitondrana mpanota fady.
Daniel Andriamisaina : izahay aty Ampandrana koa
tena olana io resaka rano io, zara raha misy mandeha
ny robinet, mandany fotoana ny maka rano aminy,
nefa ny fotoana volamena hoy ilay fomba fitenenana
izay.
Saholy Rasendra : jiro efa olana, ny rano koa ty ra-
haraha be manaraka ny arabe, arak’ilay fomba fiteny
talohaloha teo izay koa.
François Rakotonirinarison : niova ny mpitantana
ao amin’ny Jirama, fa mbola tsy voavaha ihany ny
olana amin’ity resaka jiro sy rano ity, indrindra ny
rano, tena olana be izany tsy misy rano izzany, ny jiro
tsy misy mbola afaka mampiasa labozy, jiro mandeha
amin’ny masoandro, jiro petrole. Fa ny rano tena sa-
rotra raha tsy misy.
Christophe Ranoelison : tena mila vahaolana ma-
haritra ity resaka rano ty e ! tena tsy lasa zany tsy mi-
sasa fa manao sasa piso izany. Indrindra fa ny
vehivavy, tena mila rano amin’ny fiainany andavanan-
dro. Ary io tsy eto Antananarivo sy ny manodidina
ihany, fa ny any Atsimo koa, tena mila vahaolana ma-
haritra, tena tokony tanterahana tokoa ny fanaovana
pipeline any an-toerana, fa tsy atao resaka manidina
fotsiny.
James Ratsimanosika : jereo manokana aloha iza-
hay aty Itaosy fa efa hatramin’ny herintaona no andro
maromaro no tsy mahazo rano toy ny misy amin’izao
fotoana e!


